
Balɗe joweego'o 
ko Humto Sakkinki 
waɗa, Yeesu wari 
Betani to Li'aajaru 
jooɗotoo, mo o ummini 
daga mayde. Maryaama hocci 
jolloyel nebbam uroojam 
ɗam ɗum waɗiri nardi 
gooduɗam ceede, 
o wayliɗam dow koyɗe Yeesu, 
o moytiriɗe gaasa hoore maako. 
Wuro ngon heewi urngol nebbam ɗam.



Sey go'oto nder tokkuɓe Yeesu sappo e ɗiɗo bi'eteeɗo 
Yahuuda Iskariyooti yahi to mawɓe ardiiɓe diina ngam 
hokkitira Yeesu nder juuɗe 
maɓɓe. Ɓe nani belɗum naa' 
seɗɗa nde ɓe nani non, 
ɓe ngaɗi alkawal hokkukimo 
ceede. Ngam non, 
Yahuuda fuɗɗi 
ɗaɓɓutuki laawol 
no hokkitirta Yeesu 
nder juuɗe 
maɓɓe. 



Sey tokkuɓemo ɓen ngaɗi non no 
Yeesu wi'iɓe, sey ɓe ciryii koo 
ɗume ngam Humto Sakkinki. E ɓe 
nder nyaamuki nyamndu, sey Yeesu 
hocci buroodi yetti Allah, o sendiɗum, 
o hokki tokkuɓemo, o wi'i, 
“Njaɓeeɗum, nyaamon. Ɗu'um ɗum 
ɓandu am.”



Ɗonmaa o hocci jardugel ndiyam 
inabojam, o yetti Allah, 
o hokkiɓeɗam, o wi'i, “Njaree, on 
fuu, ngam ɗa'am kanjam woni ƴiiƴam 
am tabbitinayɗam alkawal Allah 
ndufeteeɗam ngam yimɓe 
ɗuɗɓe ngam yaafaaki hakke.”



“Siiman, Siiman, raɗɗum Ceyɗan ƴamii laawol 
foonda'on, boo o hokkaama. E mo yiɗi o seɗa'on no 
ɗum seɗirta alkamaari e nyaande. Ammaa mi 
waɗaniima do'aare, Siiman, ngam to' alaa hoolaakiyam. 
An boo, taa wartii to am, cembiɗinaa bandiraaɓe 
maaɗa.” Ammaa Biiturus wi'imo, “Moodibbo, e mi siryii 
yaaduki e maaɗa suudu 
cural, haa e mayde.” 
Yeesu wi'i, “E mi 
wi'umaa, Biiturus, 
hande ko njakardi 
hana, a wi'ay a 
andaayam 
nde tati.” 



Sey Yeesu yaadi e 
tokkuɓemo wonde wigeere 
bi'eteende Geesamani, o 
wi'iɓe, “Njooɗee ɗo'o, 
mi yaha ɗaa'e mi waɗa 
do'aare.” O wi'i, “Yaa 
Nyaako am Mo Dow, koo 
ɗume ɗum gaɗotooɗum to 
maaɗa. Taa jaɓii, ittanam 
jardugel torra ka'a. Fuu e 
non naa' ko ngiɗumi waɗetee, 
ammaa ko ngiɗɗaa waɗee.” 



JSey Yahuuda yahi ngesa kan e ardii kawtal sooji'en 
Rooma, e woɓɓe taadiiɓe Wuro Ceniingo ɓe mawɓe 
ardiiɓe diina e Faarisanko'en lili. E ɓe njogii 
fitilaaji, e jame hiite, e ko ɗum honirta. Go'oto 
maɓɓe fe''i maccuɗo Mawɗo Mawɓe 
Ardiiɓe Diina ittanimo nowru 
nyaamo. Ammaa Yeesu wi'i, 
“Alee! To' on ɓeydu!” Yeesu 
meemi nowru neɗɗo on, 
yamɗitinimo. 



Sey ɓe nangi Yeesu, ɓe ndillidi e maako, ɓe njaarimo 
wuro Mawɗo Mawɓe Ardiiɓe Diina. Biiturus boo e 
woɗɗiti e tokkiriɓe gaɗa. Nden ɓe kuɓɓi hiite 
caka wuro, ɓe njooɗii, 
Biiturus maa sey 
jooɗii nder maɓɓe.



Go'oto nder maccuɓe 
Mawɗo Mawɓe Ardiiɓe 
Diina bandiraawo neɗɗo 
mo Biiturus ittani nowru 
o wi'i Biiturus, “Naa' mi 
yiidiima e maako ton nder 
ngesa leɗɗe jaytun?” 
Biiturus fuɗɗiti wi'i, “Naa' ɗum 
min.” E mo wi'aka njakardi 
hani. Sey o wurtii yaasi 
o woyi bojji nawɗi. 



Sey hawrutuɓe ɓen fuu ummii, 
njaarimo yeeso Bilaatus, gomnaajo 
leydi Yahuudiya. Sey Bilaatus ƴami 
Yeesu wi'i, “An woni laamiiɗo 
Yahuudanko'en?” Yeesu nootii 
wi'imo, “Ee, a wi'iika.” 
Bilaatus fuɗɗiti metaniɓe 
ngam e mo yiɗi yoofuki 
Yeesu. Ammaa ɓe ngaɗi ka 
wi'uki e sembe, “Warumo! 

Warumo dow gaafaangal!” 



Sey Bilaatus waɗi Yeesu nder juuɗe 
maɓɓe ngam ɓe mbaramo dow 
gaafaangal. Sey ɓe ndillidi e Yeesu, e 
mo wakkii gaafaangal maako e hoore 
maako. Ɓe mburtii yaasi gariiri yaaki 
wigeere bi'eteende Wigeere Ƴiƴal 
Hoore. Nder Ibraaniyankoore wigeere 
nden e noddiree Golgoota.



To wigeere nden ɓe piyani Yeesu 
kuusaaje dow gaafaangal hawti e yimɓe 
ɗiɗo. Ɓe ɓili go'oto e gaafaangal 
jungo Yeesu nyaamo, 
nden go'oto e 
gaafaangal 
jungo Yeesu 
nano, Yeesu 
e caka maɓɓe.



E carel ngel ɗum caka nyalawma, ammaa sey nyiwre 
maɓɓi leydi fuu haa yaaki njamndi tati, nyiwre suddi 
naange. Sey wudere cendunde Suudu Joomiraawo 
seeki ɗiɗi. Yeesu wi'i e sembe, 
“Nyaako am Mo Dow, mi hokkii 
yonki am nder jungo 
maaɗa!” Nde o 
wi'i non, o maayi. 



Ngam maajum Yusufu ƴiwoyɗo gariiri 
Armaatiya, o waɗi sembe ɓernde, 
o yahi to Bilaatus, o toriimo 
o hokkamo ɓandu Yeesu. 
Yusufu o neɗɗo mo ɗum 
hokkata mangu nder 
Kawtal Mawɓe, 
kanko maa o haaɓii 
yi'uki garol Laamu 
               Allah.

Sey Yusufu 
soodoyi wudere 

nde ceede, o waɗi 
ɗum jippini ɓandu

Yeesu, o taarindu e
wudere nden, o

fukkinoyindu nder
yenaande gasaande 
nder hayre. O talliti 

kaaƴa manga o maɓɓi
dammugal yenaande

nden.



Nde fini, waato gaɗa Nyalnde 
Siryaaki, sey mawɓe ardiiɓe diina 
e Faarisanko'en kawriti 
yeeso Bilaatus. Ɓe mbi’i, 
“Allah reene! Min ciptorii 
ko on ɗon majjinoowo 
yimɓe wi'i ko o 
maaya, o wi'i, 'Mi 
ummoto daga 
               mayde 

gaɗa 
balɗe tati.'”



“Sey ɓe njahi yenaande nden ɓe piyi 
haatimiire laamiiɗo dow 
hayre to dammugal 
yenaande nden, 
ɓe ngaɗi sooji'en 
ndeenande boɗɗum.”



Too, gaɗa Nyalnde Siwtaare, nyalnde 
Alal subaka, sey Maryaama 
ƴiwoyɗo Magadala e 
Maryaama go'oto on ɓe 
njahi ngam ɓe ngi'a 
yenaande nden.



Ɗon e ɗon ɗum waɗi wongol dimbol 
leydi mangol, ngam goɗɗo 
malaa'ikaajo Joomiraawo wari 
daga dow, o talliti kaaƴa 
ngan daga dammugal 
yenaande nden, 
o jooɗii dow maaga. 
Nde sooji'en 
reenooɓe  

yenaande nden 
ngi'imo, kulol 

mangol nangiɓe 
haa ɓe ndiwni, ɓe 
njani, ɓe ngarti bo 

mayɓe. 



Ammaa malaa'ikaajo on wi'i rewɓe 
ɓen, “To' on kulu. E mi andi 
Yeesu ɗaɓɓitoton, baraaɗo 
dow gaafaangal. O walaa 
ɗo'o. Ɗum umminiimo 
daga mayde. Ngaree 
ngi'on to ɗum 
fukkinnoomo.”



Sey rewɓe ɓen ali yenaande nden 
jawɗum nder kulol, ammaa e welwelo 
mango. Ɓe ndoggi ɓe njahi ngam 
ɓe mbi'aka tokkuɓe Yeesu. 
Sey Yeesu hawri e maɓɓe, 
wi'i, “Aku mooɗon!” Ɓe ɓattiimo, 
ɓe ndiccii, ɓe njogii koyɗe 
maako, ɓe mawninimo.



Daga gaɗa Yeesu wangani tokkuɓemo sappo e go'o e 
carel ngel e ɓe nyaama nyamndu. Sey o haɓaniɓe 
ngam ciya hoolaare maɓɓe e ɓerɗe caatuɗe ɗe ɓe 

ngoodi, ngam ɓe njaɓaayi ko giiɓemo gaɗa o ummake 
mbi'iɓe. Gaɗa Yeesu Joomiraawo metaniiɓe, o hoccaa 

yaaki dow, o jooɗii jungo nyaamo ngo Allah.



6054

Ngam yidde nde Allah yiɗi duuniyaaru 
haa o hokkii Ɓiɗɗo maako bajjo, 

ngam koo moye kooliiɗomo 
to' halka ammaa heɓa 

yonki ki re'ataa.



Roomanko'en 3:23 Koo moye neɗɗo waɗi hakke woɗɗitake 
ko Allah yiɗi o waɗa.

Roomanko'en 6:23 Ngam njoɓaari hakke ɗum mayde, 
ammaa caahu Allah woni yonki ki re'ataa keɓeteeki barka 

sumpootirki e Yeesu Almasiihu Joomiraawo meeɗen.

Ibraaniyanko'en 9:27 Non no ɗum siryanii neɗɗo maaya 
nde go'o, gaɗa mayde nden ɗum waɗanaymo kiita,

Aafisanko'en 2:8,9 On kisii ngam yidde Allah barka 
hoolaaki Yeesu. Naa' on kisu ngam goɗɗum ɗum ngaɗɗon, 
ammaa ɗum caahu Allah, naa' ngam kuuɗe mooɗon, ngam 

to' goɗɗo mawnina hoore muuɗum.



Roomanko'en 10:9,10 Ngam taa wi'ii e honduko maaɗa, 
“Yeesu o Joomiraawo,” nden taa hoolake nder ɓernde 

maaɗa wiiki Allah umminiimo daga mayde, a hisay. Ngam 
nder ɓernde neɗɗo hoolotoo Almasiihu nden Allah 

wartiramo aadiliijo, nden e honduko neɗɗo wi'ata e njayri 
Yeesu woni Joomiraawo hisa.

Yahaya 3:16,17 Ngam yidde nde Allah yiɗi duuniyaaru haa 
o hokkii Ɓiɗɗo maako bajjo, ngam koo moye kooliiɗomo to' 
halka ammaa heɓa yonki ki re'ataa. Ngam Allah liloyaayi 
Ɓiɗɗo muuɗum nder duuniyaaru ngam o taƴanandu kiita. 

Ammaa o liloyiimo ngam o hisna duuniyaaru 
e laawol maako. 



1 Yahaya 5:11-13 Ɗu'um woni ko tabbitinani'en Allah 
hokkii'en yonki ki re'ataa, nden yonki kin to Ɓiɗɗo maako 

keɓetenki. Fuu jaɓuɗo Ɓiɗɗo Allah e woodi yonki. Mo 
jaɓaayi Ɓiɗɗo on, walaa yonki. Mi windan'on ɗu'um, onon 

kooliiɓe inde Ɓiɗɗo Allah, ngam andon on ngoodi 
yonki ki re'ataa.

